
Niðurstöður útboðs nr. 071502 –  
Þjónusta við grenndarstöðvar fyrir pappírsefni, plast og gler 

Greinargerð 

Tilboð voru opnuð þann 8. september 2015,  kl. 11:00, að viðstöddum bjóðendum. 

Þrjú tilboð bárust í útboðið „Gámaleiga, flutningur og losun gáma frá endurvinnslustöðvum 
SORPU bs“. Bjóðendur voru Íslenska Gámafélagið ehf., Gámaþjónustan hf. og Kubbur ehf. Auk þess 
barst eitt frávikstilboð frá Gámaþjónustunni hf. og tvö frávikstilboð frá Íslenska Gámafélaginu ehf. 

Tilboðin hafa verið yfirfarin m.t.t. hvort þau uppfylli gerðar kröfur, svo sem um þau gögn sem óskað 
var eftir með umsóknunum um fjárhag og tæknilega þætti. Tilboðin hafa verið yfirfarin með tilliti til 
skekkja í tilboðstölum, en það eru uppgefin einingarverð sem gilda. Ekki var um verulegar skekkjur að 
ræða. 

Endurskoðandi SORPU fer yfir ársreikninga lægstbjóðanda og leggur mat á fjárhagslega stöðu hans. 

Tafla 1. Samanburðartafla – Aðaltilboð 

 

 Tafla 2. Samanburðartafla - Frávikstilboð  

 

Gámaþjónustan (GÞ) var með lægsta aðaltilboðið. Heildartilboðsupphæð GÞ nemur um 111% af 
kostnaðaráætlun.  

GÞ sendi að auki inn frávikstilboð sem felur í sér að notaðir verði 3 – 6 m³ framhlaðningsgámar og 
framhlaðningsbíll við losun í stað gáma fyrir krana og kranabíl til losunar á gámum. Þetta er í raun 
sama kerfi og notað hefur verið undanfarin ár. Innbygging glergámanna verður útfærð á svipaðan 
hátt og í glergámum í aðaltilboði, þ.e. með mjúkum efnum til hljóðdempunar við áfyllingu. Þegar 
gámurinn er losaður inn í söfnunarbílinn myndast hljóð þegar glerið fellur inn í bílinn sem gerist líka 
ef losað er með krana. Heildartilboðsupphæð frávikstilboðs GÞ nemur um 88% af kostnaðaráætlun. 

Kubbur skilaði inn aðaltilboði. Heildartilboðsupphæð Kubbs nemur um 134% af kostnaðaráætlun. 
Upphæðin sem gefin er upp á tilboðsblaði Kubbs er ekki sú sama og gefin er upp í tilboðsskrá þeirra. 
Upphæðin sem gefin er á tilboðsblaði Kubbs nemur um 163% af kostnaðaráætlun. Þar sem 
einingaverðin gilda er notast við upphæðina sem er í tilboðsskránni við samanburðinn. 

Íslenska Gámafélagið (ÍG) skilaði inn aðaltilboði auk tveimur frávikstilboðum. Heildartilboðsupphæð 
ÍG nemur um 211% af kostnaðaráætlun.  

Kubbur ehf. Gámaþjónustan hf. Íslenska Gámafélagið ehf. Kostnaðaráætlun

Tilboðsupphæð, án 
vsk [kr]

317.090.396 263.342.176 499.730.420 237.050.000

Virðisaukaskattur, 
24% [kr]

76.101.695 63.202.122 119.935.301 56.890.000

Tilboðsupphæð [kr] 393.192.091 326.544.298 619.665.721 293.940.000

Hlutfall af áætlun 134% 111% 211% 100%

Gámaþjónustan hf. - 
Frávikstilboð 1

Íslenska Gámafélagið ehf. - 
Frávikstilboð 1

Íslenska Gámafélagið ehf. - 
Frávikstilboð 2

Kostnaðaráætlun

Tilboðsupphæð, án 
vsk [kr]

209.003.000 243.102.000 261.022.000 237.050.000

Virðisaukaskattur, 
24% [kr]

50.160.720 58.344.480 62.645.280 56.890.000

Tilboðsupphæð [kr] 259.163.720 301.446.480 323.667.280 293.940.000

Hlutfall af áætlun 88% 103% 110% 100%

Frávikstilboð 1 frá íG felur í sér að í stað hífigáma eru sett upp flokkunarker (e. node) frá Taylor á 
hverja grenndarstöð. Flokkunarstöðin samanstendur af 4 stálkerjum sem hægt er að losa með 
afturhlöðnum sorpbíl. Gert er ráð fyrir að tvö ker séu fyrir pappír og pappa, eitt ker fyrir plast og eitt 
fyrir gler. Rýmd hvers kers er einungis 0,8 m³ sem er mun minni en umbeðin rýmd. Bjóðandi gerir ráð 
fyrir allt að daglegri tæmingu. Upplýsingar vantar um hljóðeinangrun stálíláta fyrir gler. 
Heildartilboðsupphæð ÍG fyrir frávikstilboð 1 nemur um 103% af kostnaðaráætlun. 

Frávikstilboð 2 frá ÍG felur í sér að í stað hífigáma eru sett upp flokkunarker (e. node) frá Taylor á 
hverja grenndarstöð. Flokkunarstöðin samanstendur af 4 stálkerjum sem hægt er að losa með 
afturhlöðnum sorpbíl. Auk þess er settur einn 8 m3 framhlaðningsgámur á hverja grenndarstöð. 
Pappír og pappi fara í framhlaðningsgám en plast og gler í flokkunarker frá Taylor (gler í tvö ker og 
plast í tvö ker). Samanlögð rýmd tveggja kerja er 1,6 m³ sem er mun minni en umbeðin rýmd. 
Bjóðandi gerir ráð fyrir allt að daglegri tæmingu. Heildartilboðsupphæð ÍG fyrir frávikstilboð 2 nemur 
um 110% af kostnaðaráætlun. 

Kubbur ehf: 
Heildartilboð frá Kubbi er 134% af kostnaðaráætlun. Kubbur hefur reynslu frá 2011 á sviði sorphirðu 
og förgunar. Kubbur hefur séð um akstur gáma frá móttökustöð SORPU í Gufunesi frá 1. apríl 2015. 
Hjá Kubbi starfa nú um 25 manns. 

• Gæðakerfi: Kubbur hefur gæðastefnu, umhverfisstefnu og heilsu- og öryggisstefnu. 

• Bifreiðar: Ekki fylgja gögn um bifreiðar með tilboðsgögnum. 

• Gámar og krókbúnaður: Ekki fylgja gögn um gáma eða krókbúnað með tilboðsgögnum. 

• Tryggingar: Landsbankinn mun veita Kubb verkábyrgð vegna verksins að uppfylltum 
skilyrðum, verði tilboði félagsins í framkvæmdina samþykkt. 

Gámaþjónustan hf: 
GÞ var með lægsta aðaltilboðið, eða 111% af kostnaðaráætlun. Í frávikstilboði GÞ er tilboðið 88% af 
kostnaðaráætlun. GÞ hefur víðtæka reynslu á sviði úrgangs-, endurvinnslu- og umhverfismála. Hjá 
Gámaþjónustunni og dótturfyrirtækjum starfa um 230 starfsmenn. 

• Gæðakerfi: GÞ hefur vottað umhverfisstjórnunarkerfi skv. ISO 14001:2004. Umfang 
umhverfisvottunar GÞ nær yfir alla starfsemi fyrirtækisins og þar á meðal flutninga. Síðustu 
ár hefur fyrirtækið starfað samkvæmt gæðastjórnunarkerfi Samtaka Iðnaðarins (SI). 
Fyrirtækið stefnir á að fá alþjóðlega vottun ISO 9001:2008 á gæðastjórnunarkerfinu. GÞ 
hefur öryggisstefnu og öryggishandbók. Fyrirtækið vinnur að innleiðingu vottaðs gæðakerfis 
en hefur enn ekki hlotið vottun fyrir það kerfi. 

• Bifreiðar: GÞ mun kaupa ökutæki frá VOLVO sem eru með mengunarstaðal EURO VI.  

• Gámar og krókbúnaður: GÞ hyggst kaupa ný ílát með 3 m3 og 5 m3 rúmtaki frá þýska 
fyrirtækinu Bauer GmbH. Glergámarnir eru 3 m³ og einangraðir að innan með gúmmíi til 
hljóðdempunar. Við losun á grenndargámum verður notaður 30 m3 gámur sem er festur ofan 
á ökutækið ásamt krana frá Hiab. 

• Tryggingar: Arion banki hefur samþykkt að veita GÞ verkábyrgð að samanlagðri fjárhæð kr 
15.000.000,-. Verkábyrgðin skal standa út samningstímann og þar til lokaúttekt hefur farið 

fram, en þá skal fjárhæð hennar lækkuð í kr. 5.000.000,- og skal sú trygging standa í 6 
mánuði frá lokaúttektardegi. 

Íslenska Gámafélagið ehf.: 
Heildartilboð frá ÍG er 211% af kostnaðaráætlun. Frávikstilboð 1 frá ÍG er 103% af kostnaðaráætlun 
og frávikstilboð 2 er 110% af kostnaðaráætlun. ÍG hefur þjónustað endurvinnslustöðvar SORPU 
síðustu átta ár. 

• Gæðakerfi: ÍG hefur vottað gæðakerfi skv. ISO 9001:2008 og vottað umhverfisstjórnunarkerfi 
skv. ISO 14001:2004.  Gæða- og umhverfisstjórnunarkerfið nær yfir þann hluta starfseminnar 
sem snýr að sorphirðu, flokkun og endurvinnslu, þ.m.t. skrifstofustarfsemin sem snýr að sölu, 
móttöku og skráningu. ÍG hefur jafnlaunavottun VR, Focal Point gæðahandbók og GoPro 
skjalastýringarkerfið. 

• Bifreiðar: ÍG gefur upp tvær bifreiðar, árgerðir 2008 og 2015 sem uppfylla mengunarkröfur 
EURO V.  

• Gámar og krókbúnaður: ÍG hyggst kaupa ný ílát með 3 m3 og 5 m3 rúmtaki frá þýska 
fyrirtækinu Bauer GmbH. Glergámarnir eru 3 m³. Krókbúnaður er með fjarstýrðan 
stjórnbúnað, vökvaknúinn snúningsbúnað og lyftigetu upp á 4.000 kg. 

• Tryggingar: Arion banki staðfestir að ÍG verði veitt verkábyrgð að upphæð kr. 15.000.000,- 
og mun standa óbreytt þar til gefið hefur verið út vottorð um verklok. Þá lækkar upphæðin í 
5.000.000,- og mun standa þannig til loka ábyrgðartímans, sem er eitt ár. 

Niðurstaða: 
GÞ er með lægsta aðaltilboðið. Með fyrirvara um skoðun á tæknilegum þáttum og skoðun 
endurskoðanda SORPU á ársreikningum lægstbjóðenda er lagt til að gengið verði til samninga við 
Gámaþjónustuna hf.  

  
Virðingarfyllst, 
f.h. Mannvits 
23.09.2015 
 
Valur Oddgeir Bjarnason/Sighvatur Óttarr Elefsen 

